
Aðalstjórn Völsungs 2015-2016 

Formaður:  Guðrún Kristinsdóttir 

Gjaldkeri:  Þóra Kristín Jónasdóttir 

Ritari:   Elín Matthildur Gunnsteinsdóttir 

Meðstjórnendur: Már Höskuldsson 

   Rannveig Þórðardóttir 

Varamenn  Heiðar Halldórsson 

   Víðir Svansson 

Framkvæmdasstjóri: Jónas Halldór Friðriksson 

Deildir innan raða Völsungs 

1. Blak 

2. Boccia 

3. Fimleikar 

4. Handbolti 

5. Bardagaíþróttadeild 

6. Knattspyrnudeild 

a.  Meistaraflokkar 

b. Barna- og unglingaráð 

7. Motorcross 

8. Skíðagöngudeild 

9. Sund 

10. Almenningsíþróttadeild 

a. Íþróttaskólinn 

b. Sumarskólinn 

c. Körfubolti 

Iðkendur Völsungs um áramót 2015-2016 

Iðkendur um áramótin 2015-2016 voru 756 talsins. Skráning iðkenda í deildir félagsins hefur 

verið í flestum tilvikum í lagi, hins vegar er henni ábótavant í sumum tilfellum. Undir 

almenningsíþróttir í þessu riti fellur íþróttaskóli Völsungs, körfubolti og sumarskóli. 

Tekið skal fram að iðkandi sem æfir þrjár greinar telst þrisvar upp í heildar tölunni. 

 

 

Á töflunni má sjá iðkendafjölda innan félagsins eftir aldri um áramótin 2015-2016 

Á töflunni má sjá aldur iðkenda eftir íþróttagreinum um áramótin 2015-2016  

 

 

Á töflunni má sjá samanburð á iðkendafjölda milli ára 

Dagskrá aðalfundar 

1. Fomaður setur fundinn. 

2. Kosning fundarstjóra og fundarritara. 

3. Skýrla stjórnar. 

4. Ársreikningar lagðir fram til samþykktar. 

5. Lagabreytingar. 

6. Árgjald ákveðið. 

7. Kosning stjórnar og endurskoðenda. 

8. Kosning starfsnefnda. 

9. Umræður og önnur mál. 

 

Skýrsla aðalstjórnar Völsungs 2015 

Árið 2015 var mjög gott ár hjá Völsung, góður árangur náðist innan vallar sem utan. Ég fer í 

skýrslu þessari gróflega yfir starfsemi Völsungs á árinu 2015. 

Aðalstjórn Völsungs: 

Aðalfundur Völsungs var haldinn í maí  og varð ein breyting á stjórninni. Lúðvík Kristinsson 

ákvað að gefa ekki lengur kost á sér en hann sat í aðalstjórn þó nokkuð mörg ár, aðalstjórn 

þakkar honum fyrir vel unnin störf innan aðalstjórnar. Völsungur nýtur enn starfa Lúlla en 

hann þjálfar krakkablak. Heiðar Hrafn Halldórsson kom nýr inn í stjórnina og bjóðum við 

hann velkominn til starfa. Stjórnina skipa Guðrún Kristinsdóttir formaður, Þóra Kristín 

Jónasdóttir gjaldkeri, Elín M. Gunnsteinsdóttir ritari, Rannveig Þórðardóttir og Már 

Höskuldsson meðstjórendur og Heiðar Hrafn Halldórsson og Víðir Svansson varamenn.  

Á árinu 2015 hefur aðalstjórn rekið vellina, verið með sumarskóla fyrir börn, haldið utan um 

opna tíma í Höllinni á laugardögum, boðið upp á kaffi í vallarhúsinu á þriðjudögum og 

fimmtudögum, haldið úti góðri heima- og facebókarsíðu þar sem helstu fréttir eru birtar. 

Unnið var að því á árinu að Völsungur yrði fyrirmyndarfélag ÍSÍ og fékk félagið þá 

viðurkenningu í heild sinni ásamt 10 deildum við hátíðlega athöfn sem haldin var í 

Miðhvammi þriðjudaginn 29. desember. 

Aðalstjórn hefur yfirumsjón með þrettándanum, 17 júní, að kveikja á jólatrénu og 

áramótabrennunni. 

Í lok desember verðlaunaði Völsungur íþróttafólk sitt í skemmtilegri athöfn sem haldin var í 

Hvammi. Og voru þau Bergur Jónmundsson og Hafrún Olgeirsdóttir valin íþróttafólk 

Völsungs fyrir árið 2015. 

 

Íþróttaskóli Völsungs:  

Íþróttaskólinn er starfræktur innan félagsins með tvo hópa  yngri og eldri barna.Um 60 

krakkar á aldrinum 3-5 ára mæta á laugardögum í skemmtilega hreyfingu. Reynt hefur verið 

að virkja foreldra til þátttöku enda teljum við þetta eiga að vera ánægjulega stund barns og 

foreldra. Í vetur hafa nemendur á afreksbraut FSH aðstoðað okkur við kennsluna. 

 

Fimleikar: 

Krakkar á aldrinum 5-16 ára æfa fimleika tvisvar í viku í fjórum hópum. Fjöldi iðkenda hefur 

verið svipaður og undanfarin ár, milli 50-60 krakkar. Á árinu hafa tveir iðkendur komið frá 

Mývatnssveit til að stunda æfingar. Við höfum náð samstarfi við Fimleikafélag Akureyrar um 

að fá af og til gestaþjálfara og eins að fá að mæta á æfingar hjá þeim. Þetta er mikil lyftistöng 

fyrir okkur og krakkarnir ánægðir með þessa tilbreytingu. 

Handknattleikur:  

Á árinu hafa verið starfræktir 4. og 

5. flokkur karla, 6. Flokkur kvenna 

og  7. – 8. flokkur.  Strákarnir í 5. 

flokki tóku þátt í Alaborgarleikunum 

í Danmörku. Hið árlega 

Húsavíkurmót í handbolta var haldið 

helgina 24-26 apríl en mótið er hluti 

af Íslandsmóti í 6. flokk kvenna. 

Mótið er fastur liður í íþróttalífinu hér á Húsavík og leggur fjárhagslegan grunn að starfi 

deildarinnar. 

 

Blak: 

Um 50 manns stunda blak í flokki fullorðina og 30 krakkar æfa krakkablak. Krakkablakið er 

mjög öflugt og eru blandaðir hópar af strákum og stelpum sem æfa með 4 og 5. flokki.  10 

stelpur eru komnar í 3 flokk og keppa þær á löglegum blakvelli. Í sumar fóru svo stelpur 

fæddar 2001 og 2002 til Álaborgar í Danmörku og tóku þátt í Álaborgarleikunum. 

Öldungamót BLÍ var haldið á Neskaupsstað 30. apríl- 2. maí. Völsungur fór með sex lið þar af 

eitt karlalið. Þrjú liðanna fóru á verðlaunapall. 

 

Boccia: 

Árið byrjar að venju með Opna 

Húsavíkurmótinu í Boccia en það var haldið í  

febrúar. Að því loknu er húsvískt íþróttafólk 

heiðrað fyrir frammistöðu og íþróttamaður 

Húsavíkur kjörinn sem var Kristbjörn 

Óskarsson bocciamaður.  Boccialið Völsungs 

tók þátt á mótum á vegnum Í.F víða um land og 

stendur sig ávallt mjög vel. Iðkendum í boccia 

hefur fjölgað verulega í hópi eldri borgara og vel gengur með krakkahópinn. 

Sund: 

Sunddeild Völsungs stendur fyrir æfingum  bæði á Húsavík og Laugum. Í mars stóð 

sunddeildin fyrir æfingabúðum á Laugum. Krakkarnir taka þátt í nokkrum mótum á svæðinu 

og einnig fara þau elstu suður til að keppa. Í júní stóð sunddeildin fyrir leikskólasundi og tóku 

um 70 krakkar þátt í því námskeiði. 

 

Skíðaganga: 

Það er orðinn mikill fjöldi fólks sem stundar 

skíðagöngu hér á Húsavík. Stærsta verkefni 

ársins var Orkugangan sem haldin var 18 apríl. 

Nokkrir félagsmenn tóku þátt í göngukeppnum 

víðs vega um landið. Þó nokkur gróska hefur 

verið meðal yngri þátttakenda og mun það 

eflast enn frekar samhliða uppbyggingu á 

svæðinu á Reykjaheiðinn. 

 

Knattspyrna: 

Meistaraflokkar: 

Árið var gott hjá meistaraflokkum í knattspyrnu. Meistaraflokkur kvenna lék í 1. deild og 

vann sinni riðil með miklum yfirburðum. Liðið mætti FH í úrslitakeppni um laust sæti í pepsi-

deild kvenna og beið lægri hlut í tveimur leikjum. FH hélst svo áfram og tryggði sig upp í 

pepsi-deildina. Þjálfari á árinu var 

Róbert Ragnar Skarphéðinnsson og 

var Hafrún Olgeirsdóttir leikmaður 

kosin íþróttakona Húsavíkur fyrir 

árið 2015. 

Meistaraflokkur karla lék í 3. deild 

karla og var Páll Viðar Gíslason 

þjálfari liðsins. Meistaraflokkur karla fór erfiðlega af stað í deildinni en þegar fór að líða á 

virtist liðið vera óstöðvandi í deildinni. Liðið endaði í 2. sæti í deildinni sem tryggði liðinu 

þátttökurétt í 2. deild sumarið 2016. 

Knattspyrnu sumarið var því virkilega gott fyrir meistaraflokka á árinu. Árangur var góður og 

spilamennska skemmtileg. Liðin voru að lang stærstum hluta skipuð heimamönnum sem gerir 

árangurinn enn 

skemmtilegri. 

 

 

 

 

 

Yngri flokkar knattspyrnu:  

Í yngri flokkum Völsungs í knattspyrnu stunduðu 

að jafnaði 200 iðkendur knattspyrnu á árinu. 

Yngri flokkar voru með skráð átta lið í 

Íslandsmót frá 2. flokk og niður í 6. flokk. Einnig 

tóku 7. og 8. flokkur þátt í mótum sem voru í 

boði í nágrenni Húsavíkur. Árið var gott fyrir 

yngri flokka bæði innan sem utan vallar. Á 

haustdögum ákvað barna- og unglingaráð, sem 

rekur yngri flokka Völsungs, að ráða yfir þjálfara yngri flokka. Unnar Þór Garðarsson var 

ráðinn yfirþjálfari og hefur sinnt því starfi frá 1. október. 

 

Bardagaíþróttir 

Á aðalfundi Völsungs í maí var 

samþykkt nafnabreyting á 

karatedeildinni og henni breytt í 

bardagadeild Völsungs. Í vetur eru 

æfingar stundaðar í TaeKwonDo og eru 

bæði stelpur og strákar sem leggja stund 

á þessa grein bardagaíþróttar hérna á 

Húsavík. Farið var á fyrsta mótið sem 

haldið var á Selfossi og stóðu krakkarnir 

sig mjög vel. 

Karfa 

Rúmlega 30 börn æfa körfu og er þeim skipt niður í þrjá aldurshópa. Allir hóparnir æfa tvisvar 

í viku undir stjórn Áslaugar Guðmundsdóttur. 

 

Að lokum vil ég þakka Norðurþingi, öllum þeim fyrirtækjum og einstaklingum er styrkja 

félagið á einn eða annan hátt. Einnig þakka ég foreldrum, þjálfurum, stjórnarmönnum allra 

deilda, aðalstjórn félagsins og bókara ásamt framkvæmdastjóra félagsins fyrir þeirra störf fyrir 

félagið án alls þessa fólks væri enginn starfsemi hjá félaginu. 

 

Guðrún Kristinsdóttir  

Formaður Völsungs 

 

Fyrirmyndarfélagið Völsungur 

Íþróttafélagið Völsungur gerðist fyrirmyndarfélag við hátíðlega athöfn í Miðhvammi 29. 

desember. Aðalstjórn hafði sett sér vinnuáætlun um verkið á árinu 2015 sem stóðst og 

afraksturinn handbók aðalstjórnar.  

Fyrirmyndarfélagið er gæðavottun frá ÍSÍ um starfsemi íþróttafélaga og þarf að uppfylla hin 

ýmsu skilyrði til að geta hlotið sæmdarheitið fyrirmyndarfélag. Handbók aðalstjórnar 

Völsungs er því gæðahandbók íþróttafélagsins í heild sinni. 

Handbókina má finna inn á heimasíðu Völsungs, volsungur.is. 

Ef félagar telja að ekki sé farið eftir viðmiðum fyrirmyndarfélags innan félagsins eru þeir 

beðnir um að hafa samband við framkvæmdastjóra eða meðlimi aðalstjórnar. 

Íþróttafólk Völsungs 

Íþróttafólk Völsungs 2015 var haldið 29. desember í 

Miðhvammi. Virkilega góð mæting var á viðburðinn en 

liðlega 150 Völsungar mættu á athöfnina. Viðburðurinn er 

hugsaður sem athöfn þar sem íþróttafélagið getur verðlaunað 

og viðurkennt iðkendur og félagsmenn fyrir framlag þeirra til 

félagsins á árinu sem er að líða hverju sinni. Viðburðurinn 

heppnaðist feikilega vel og fólk var ánægt með að 

íþróttfélagið hefði tekið skrefið og byrjað að heiðra iðkendur og félagsmenn fyrir störf í þágu 

félagsins. Við sama tækifæri gerðist íþróttafélagið 

Völsungur fyrirmyndarfélag innan ÍSÍ. 

Íþróttafólk Völsungs fyrir árið 2015 voru valin 

Hafrún Olgeirsdóttir og Bergur Jónmundsson. 

Við sama tækifæri voru Anna Sirgún Mikaelsdóttir, 

Hafliði Jósteinsson og Sveinn Rúnar Arason sæmd 

gullmerki félagsins fyrir störf í þágu félagsins.  

 


